
outeiro que está na parroquia de Campo, moi preto da 
capital municipal. Dende alí obtemos unha excepcional 
vista das terras que rodean a capital de Galicia.

Na parroquia de Monzo, no coñecido como monte do 
Pedroso, podemos gozar de diferentes formacións ro-
chosas singulares: Pedra do Capelo, Pedra Faladora 
(con certas formas humanas) e a chamada Cova dos 
Mouros. Todas elas agochan lendas e contos populares 
que foron pasando de xeración en xeración.

CHAIÁN, AS MELLORES GALAS DO TAMBRE  

Se queremos perdernos nun lugar singular, cheo de paz 
e maxia, non temos máis que deixarnos levar ata a área 
recreativa fluvial de Chaián. O río Tambre mostra aquí 
as súas mellores galas cunha ribeira difícil de esquecer: 
carballeiras, soutos, praia fluvial, illotes, sendeiros de 
terra, merendeiro...

É sen dúbida unha das mellores contornas fluviais da 
área de Santiago de Compostela (a pouco máis de cin-
co minutos do centro da cidade) e quen sabe se de 
toda a provincia. Achegarse ata esta extensa área de 
descanso é unha obriga de calquera viaxeiro que quei-
ra reconciliarse coa natureza no seu estado máis puro. 
Durante os meses de primavera e o verán son nume-
rosas as persoas que pasan as tardes refuxiadas entre 
as súas frondosas arboredas. Mais tamén é fascinante 
percorrer os seus carreiros buscando as cores que deixa 
o outono.

SENDEIROS

Unha maneira inmellorable de coñecer Trazo é a pé. 
Para iso, o Concello ten habilitada a senda Pedra Fala-
dora-Desembocadura do Chonia. Ao longo de quince 
quilómetros, os camiñantes achegaranse a igrexas, pa-
zos, castros, muíños, e, sobre todo, fermosísimas pa-
raxes naturais. 

PARAÍSO PARA OS AMANTES DA PESCA 

O Tambre, un dos grandes ríos de Galicia, é protago-
nista nestas terras. O seu curso, que serve de fronteira 
natural co municipio de Santiago, recolle ao seu paso 
a auga de regatos de moito menor caudal. Non é de 
estrañar que Trazo sexa un lugar de referencia para a 

UNHA NATUREZA SINGULAR 

Ao longo dos seus algo máis de 101 quilómetros cadra-
dos, o concello de Trazo pode presumir dunha natureza 
singular. Os campos traballados polos homes e mulle-
res que aquí viviron e viven combínanse con paisaxes 
onde a natureza é a única dona.

Sempre é grato ver estas terras a vista de paxaro. En 
Trazo podemos facelo sen despegar os pés do chan. 
Un bo lugar é o chamado Miradoiro da Medorra, un 

aquí milleiros de romeiros. No seu entorno está a cha-
mada Fonte da Santa e a Pedra dos Cadrís, á que se 
lle atribúen poderes para curar reumatismos e esterili-
dades. Pola beleza do entorno, e por todo o anterior, 
non é de estrañar que o famoso historiador Carré Aldao 
a cualificase de “catedral da montaña”. 

Civil

Se a arquitectura relixiosa de Trazo ben merece unha 
visita pausada, a civil posúe méritos de sobra para ter 
un epígrafe propio.

Debemos comezar este apartado polo maxestoso Pazo 
de Vilacova, na parroquia de Restande. As orixes des-
ta casa señorial hai que buscalas nunha torre defensi-
va construída no século XVI. O inmoble, presidido por 
unha impresionante balconada, complétase cun hórreo 
e un pombal de seu. Aínda que a propiedade privada 
non pode ser visitada, ben paga a pena achegarse ata 
alí para gozar dende fóra deste exemplo do poder da 
fidalguía galega. Outros exemplos da riqueza que lo-
graron algunhas familias do municipio son os inmobles 
coñecidos como Casa Ríos Merelle e Casa Salgado.

Proba tamén do vizosa que foi a vida no rural séculos 
atrás son as chamadas Construcións do río Chonia (Xa-
vestre). Referímonos a un conxunto de batáns, muíños 
e antigas fábricas de luz localizados neste afluente do 
Tambre que se espallan entre unha paisaxe idílica. Ca-
miñar polos sendeiros que unen estes inmobles é retro-
ceder no tempo e comprobar a fermosura dunha arqui-
tectura que se fusiona coa natureza que a rodea.

O río Tambre fai aquí de fronteira natural entre os con-
cellos de Trazo e Santiago. O viaduto máis coñecido 
destas terras é A Ponte Albar, na parroquia de Xaves-
tre. A ponte de sillaría, con cinco arcos de medio punto, 
é un dos mellores exemplos da arquitectura civil da co-
marca ordense. Recomendamos deterse aquí e admirar 
o paso tranquilo do río, nunha sucesión de grandes ro-
chas e arborado de ribeira.

TRAZO

PATRIMONIO 

O concello de Trazo serve de ponte para que se abra-
cen a comarcas de Ordes e Santiago de Compostela. 
Este é un dos municipios máis singularmente rurais 
de todos os que lindan coa capital de Galicia. A súa 
economía baséase nun sector agrogandeiro que, 
pese aos profundos cambios estruturais das últimas 
tres décadas, segue a ter unha extraordinaria impor-
tancia.

Composta por once parroquias: Benza, Berreo, Cam-
po, Castelo, Chaián, Monzo, Morlán, Restande, Tra-
zo, Vilouchada e Xaveste, imos demostrar que sobran 
atractivos para todos aqueles viaxeiros que busquen 
natureza e cultura.

Relixioso

Comezamos o percorrido polo patrimonio cultural e 
artístico deténdonos na pegada que deixou a relixión 
católica nestas terras. Aínda que resulta difícil desta-
car uns templos sobre outros, nesta breve guía reco-
mendamos paradas obrigadas nas tres igrexas máis 
antigas, que teñen a súa orixe no século XII e que 
presentan elementos románicos: San Pedro de Ben-
za, San Xoán de Campo e Santa María de Chaián.

Mais sería unha grande inxustiza se non repararamos 
en dúas pequenas construcións relixiosas de grande 
significado histórico e popular. A primeira delas é a 
chamada Ermida de Augas Santas e Fonte, na pa-
rroquia de Chaián. Este inmoble, que tamén ten unha 
orixe románica, atópase preto dun manancial ao que 
que se lle apoñen poderes curativos. 

O segundo é un inmoble relixioso aínda hoxe en día 
moi popular na zona: a capela de Santa Eufemia e 
San Mateo de Vilouchada. Cada ano achéganse ata 

pesca fluvial, tanto polos tramos libres como nos acou-
tados. Precisamente as troitas, canda a caza menor, a 
carne de vacún e os produtos da horta son sinais de 
identidade da gastronomía local.

O NOSO
TERRITORIO
A Comarca de Ordes é unha comarca natural 
formado por sete concellos (Cerceda, Frades, 
Ordes, Oroso, Tordoia e Trazo) con identidade 
propia e sentimento comarcal moi definido.

Tordoia
Ordes Mesía

Frades

Trazo

Somos unha entidade sen fin de lucro, integrada por 
un conxunto representativo das institucións e dos 
axentes económicos da Comarca de Ordes.

A Asociación nace no ano 2001 coa finalidade de 
xestionar iniciativas e programas de Desenvolvemen-
to Rural, sendo seleccionada para a xestión da Inicia-
tiva Comunitaria Leader + e como entidade colabo-
radora de AGADER na xestión do Programa Leader 
2007-2013. Actualmente xestionamos, como entida-
de colaboradora de AGADER, a medida LEADER do 
PDR de Galicia 20014-2020 na Comarca de Ordes.

A Asociación de Desenvolvemento “Comarca de Or-
des” está integrada por un número ilimitado de so-
cios, que deberán ser entidades de carácter público 
ou privado, con implantación local representativas 
dos colectivos existentes no territorio debendo ter 
tamén un carácter equilibrado e representativo no 
plano territorial. Non poderán formar parte da aso-
ciación as persoas físicas e as sociedades mercantís, 
excepto as seguintes entidades de economía social: 
cooperativas, sociedades agrarias de transformación 
e sociedades laborais. Rexerá o principio de portas 
abertas, de xeito que se garanta permanentemente 
a incorporación de asociados e se potencia o equili-
brio territorial mediante a representación que apor-
ten os asociados.

A participación dos socios do sector público e re-
presentantes políticos nos órganos de dirección da 
Asociación será inferior, en todo caso ó 50% da por-
centaxe de votos dos devanditos órganos.

